
1. Dan huwa appell tal-atturi minn sentenza moghtija mill-Prim’Awla tal-
Qorti Civili fid-19 ta’ Diéembru 2012 li éahdet it-talbiet taghhom
fkawza ta’ jattanza ghax sabet li ma kellhomx it-tgawdija tal-jedd

vantat mill-konvenuti. llI-fatti relevanti huma dawn:

2. B'diversi atti gudizzjarji — Zzewg rikorsi ghall-hrug ta’ mandat ta’
inibizzjoni, li gew mi¢huda, u zewg protesti gudizzjarji — il-konvenuti
ivvantaw jedd fuq bi¢¢a art fSan Pawl il-Bahar, gieghdu lill-atturi in

mala fide u fittxew li jzommuhom milli jaljenaw I-art jew jidhlu fiha. L-

atturi ghalhekk fethu l-azzjoni tallum u talbu illi I-qorti taghti lill-kon-
venuti zmien kif ighid l-art. 404(1) tal-Kodi¢i ta’ Organizzazzjoni u
Procedura Civili biex iressqu b’kawza I-pretensjonijiet taghhom
migjuba fl-atti gudizzjarji fuq imsemmija u, jekk jongsu, jigu mizmuma

milli gatt izjed jagixxu ghal dawk il-pretensjonijiet.

3. ll-konvenuti ressqu dawn |-e¢cezzjonijiet:

»1. illi fl-ewwel lok l-azzjoni odjerna hija perenta peress li ma gietx
intavolata entro t-terminu moghti mill-artikolu 403 tal-Kap. 12 tal-
Ligijiet ta’ Malta;

»2. illi minghajr pregudizzju ghas-suespost, it-talbiet tal-atturi huma
infondati fil-fatt u fid-dritt ghaliex l-esponenti ghandhom titolu validu
skond il-ligi fuq I-istess proprjeta kif dejjem stqarrew fkull okkazjoni li
kellhom mal-istess atturi.«

4. Ghalkemm fil-pro¢ess ma jinstabx l-att relativ, fis-sentenza appellata
jinghad illi fis-16 ta’ Marzu 2012 il-konvenuti ressqu ecc¢ezzjoni
ulterjuri li ghandhom jinhelsu mill-harsien tal-gudizzju “ghaliex I-art in
kwistjoni ma tifformax parti mill-oggett tal-kuntratt tal-1991 li biha

xtraw art l-atturi”.

5. Bis-sentenza li minnha sar dan l-appell I-ewwel qorti, wara li iddikjarat
illi “I-kawza saret fit-terminu preskritt mil-ligi” u ¢ahdet I-e¢cezzjoni
ulterjuri, laqghet I-ewwel ec¢c¢ezzjoni u ghalhekk ¢ahdet it-talbiet tal-
atturi. Ir-raguni ghala I-ewwel qorti lagghet I-ewwel eccezzjoni (li I-
azzjoni ma saritx fiz-zmien li jaghti l-art. 403 tal-Kodi¢i ta’ Organizz-
azzjoni u Procedura Civili) ghalkemm gabel iddikjarat illi “I-kawza

saret fit-terminu preskritt mil-ligi” jidher li kienet illi fehmet illi I-ewwel

eccezzjoni kienet li “m’hemmx I-elementi rikjesti skond I-art. 403 tal-

Kap. 121"

ll-parti relevanti tas-sentenza tghid hekk:

»L-elementi ta’ azzjoni ta’ din ix-xorta huma:-
»i. millantazzjoni ta’ pretensjoni;
»ii. pretensjoni li tirrizulta minn att gudizzjarju jew bil-miktub;

»iii. min jipproponi l-azzjoni jrid ikun fil-pussess tal-oggett jew tad-dritt
li fuqu tigi maghmula I-millantazzjoni.

P Ghalkemm il-konvenuti jsostnu li I-art in kwistjoni ma
tifformax parti mit-titolu tal-akkwist tal-atturi u ghalhekk m’ghandhomx
interess guridiku biex jipproponu din il-kawza, min jipproponi din it-tip
ta’ kawza m’hemmx ghalfejn jaghti prova li hu proprjetarju tal-oggett;
......... Ghalhekk |-e¢¢ezzjoni ulterjuri ser tigi michuda.

»Kawza ta’ din ix-xorta trid issir fi zmien sena minn meta |-parti |-ohra
taghmel il-pretensjoni taghha bil-miktub. ... ... ...

»Mill-protesti gudizzjarji fug imsemmija hu ¢ar li I-hsieb warajhom kien
sabiex il-konvenuti jaghmluha ¢ara li jippretendu li huma I-proprijetarji
tal-art. Ghalhekk il-protesti gudizzjarji tat-2 ta’ Frar 2010 u 22 ta’
Dicembru 2010 jikkwalifikaw bhala millantazzjoni. ll-kawza saret fit-
terminu preskritt mil-ligi.

»Wara li |-qorti rat I-atti, inkluz tal-kawzi li geghdin jinstemghu wkoll
minn din il-gorti kif presjeduta, hi tal-fehma li m’hemmx prova li I-atturi
ghandhom il-pussess tal-art. Prova li trid issir mill-atturi. ... ... ...

»Ghal dawn il-motivi I-qorti gieghda tiddeciedi I-kawza billi:-
»1. tichad I-e¢cezzjoni ulterjuri bl-ispejjez a karigu tal-konvenuti;

»2. tilga’ l-ewwel eccezzjoni u tichad it-talbiet tal-atturi bl-ispejjez
kontra taghhom.«

L-atturi appellaw mis-sentenza b’rikors tat-8 ta’ Jannar 2013 li ghalih

il-konvenuti wiegbu fil-25 ta’ Marzu 2013.

403. Meta fatti gudizzjarji, jew xort’ohra bil-miktub, persuna tippretendi li ghandha xi
jedd, il-parti li trid tehles din il-pretensjoni tista’ fi zmien sena mill-istess pretensjoni
titlob, b’rikors guramentat, li jigi moghti Zzmien lill-persuna li ppretendiet li ghandha dak
il-jedd, biex iggib ’il quddiem b’kawza dik il-pretensjoni, u li, fin-nuggas ta’ dan, jigi
lilha impedut li tagixxi gatt izjed ghal dik il-pretensjoni.

Fis-seduta tal-15 ta’ Mejju 2017 quddiem din il-qorti tnizzel dan il-

verbal:

»Dr Alessandro Lia [ghall-atturi appellanti] jinforma lill-qorti li wara i
saret il-kawza odjerna |-appellati ddeducew effettivament il-pretensjoni
taghhom |i l-appellanti kienu ged jinsistu li ghandhom jaghmlu bl-
azzjoni tallum u li ghalhekk il-meritu tal-appell illum huwa ezawrit.

»Dr Charlene Caruana [ghall-konvenuti] tagbel li llum il-meritu tal-
appell huwa ezawrit peress illi I-patrocinati taghha ddeducew azzjoni
rivendikatorja fil-konfront tal-appellati [recte, appellanti].«

Tifdal ghalhekk il-kwistjoni dwar l-ispejjez.
L-art. 412 tal-Kodi¢i ta’ Organizzazzjoni u Pro¢edura Civili jghid hekk:

»412. Jekk il-parti li ppretendiet li ghandha I-jedd tipprova li fiz-zmien
llha moghti hija giebet il quddiem il-pretensjoni taghha, il-gorti ma
tiddecidix it-tieni talba migjuba fir-rikors guramentat originali, u thalli d-
decizjoni tal-ispejjez ghall-kawza maghmula minn dik il-parti.«

Fil-kaz tallum il-konvenuti gabu ’I quddiem il-pretensjoni taghhom
b’kawza mhux ghax inghatalhom Zzmien biex jaghmlu hekk, ghax it-
talba tal-atturi tallum biex jinghata dak iz-zmien lill-konvenuti giet
michuda, izda minjeddhom. Il-konvenuti ghalhekk ighidu illi I-art. 412

ma jolgotx il-kaz tallum.

Madankollu, il-qorti tifthem illi I-fatt illi I-konvenuti fethu I-kawza dwar il-
jedd minnhom vantat huwa effettivament ammissjoni illi I-ewwel talba
tal-atturi, ghalkemm mi¢huda mill-ewwel gorti, fil-fatt kellha tintlaga’. L-
ewwel qorti lagghet |-ewwel eccezzjoni tal-konvenuti ghax fehmet li
dik I-ec¢cezzjoni, minkejja I-kliem esplic¢iti taghha, kienet tolqot I-
elementi kollha tal-azzjoni u mhux biss dak ta’ dekadenza. L-
eccezzjoni ghalhekk lagghetha, u hekk ¢ahdet it-talba tal-atturi, ghax
dehrilha illi I-atturi ma kellhomx il-pussess tal-art li dwarha saret il-

millantazzjoni mill-konvenuti. 1zda meta I-konvenuti fethu kawza ta’

rivendikazzjoni kontra l-atturi — kawza li ssir minn min jghid li hu sid
kontra min ghandu I|-pussess tal-art — effettivament kienu geghdin
jistqarru li l-atturi tallum tassew ghandhom dak il-pussess, |-element li

[-ewwel gorti gisitu nieges.

Fil-fehma tal-qorti ghalhekk bl-azzjoni ta’ rivendikazzjoni li fethu kontra
[-atturi tallum il-konvenuti geghdin effettivament jammettu l|-ewwel
talba tal-atturi fil-kawza tallum, viz. li saret millantazzjoni li taghti
raguni tajba biex issir azzjoni ta’ jattanza, u ghalhekk I|-art. 412 jolgot

il-kaz tallum.

Ghal dawn ir-ragunijiet il-qorti tirriforma s-sentenza appellata billi
thassar id-decizjoni dwar l-ispejjez u thalli dik id-decizjoni ghall-kawza
maghmula mill-konvenuti dwar il-jedd minnhom vantat li wassal biex

saret il-kawza tallum.

